
1. 8 тақырып: Қазақстандағы қоғамдық ғылымдардың көрнекті өкілдерін 

саяси айыптау. 

2. Лекцияның мақсаты мен міндеттері: Тоталитарлық жүйенің нығаюянан 

қалыптасқан қоғамдық-саяси өмірдегі өзгерістерге байланысты ғылыми 

көзқарастарды талдау. Ғылыми еңбектерге жан-жақты талдау жасау арқылы саяси 

қуған-сүргін тарихының өзекті мәселелерін, 1937–1938жж. жаппай саяси қуғын-

сүргін, тоталитарлық жүйенің нығаюын .жеке-жеке қарастыру. 

3. Лекция мазмұны. Қоғамдық-саяси жүйеде 20- жылдардың ортасында орныққан 

қатаң әкімшіл-әміршілдік жүйе 40–50 жылдары шарықтай түсті. Бұл қоғамдық-саяси 

өмірдің барлық саласынан көрініс тапты. Адамның табиғи құқығын шектеу, ұлттық 

мүддені ескермеу, мемлекеттік басқару жүйесіне ықпал жасау сияқты 

олқылықтардың шегі болмады. Қоғамдық-саяси және мәдени өмір орталықтан 

басқарып отырған Коммунистік партияның қатаң бақылауына алынды. Сталиннің 

жеке басына табыну қоғамдық өмірде берік орын алды. Үкімет басшылары түрлі 

желеулермен заңдылықтарды өрескел бұзып, мемлекеттік билікті теріс қолданып 

жатты. Оған өзгеше ойлайтын адамдарды қудалауға жаңа науқан ашқан БКП (б) 

Орталық Комитетінің 1946 жылдың 14 тамыздағы “Звезда” және “Ленинград” 

журналдары туралы қаулысы бұл құбылыстың нақты дәлелі бола алады. Қазақстан 

партия комитеттері өз жұмысын аталмыш қаулының аясында жүргізді.  

Космополитизм(гр.kosmopolіtes) – әр ұлттың төл мәдениетін дамытудан гөрі 

жаһандану процесі арқылы бүкіләлемдік бірегей мәдениет қалыптастыруды артық 

көретін шектеулі дүниетанымдық бағыт. Космополитизм бағыты жекелеген 

мемлекеттерді баулуы мүмкін немесе бұл жағдай ұлт пен жеке дара адам арасына 

терең моральді, әр түрлі экономикалық, саясаттық қарым-қатынастарға әкеліп 

соғады. Космополитизм ұғымын кез келген саласынан жақтайтын адамдарды 

космополит дейді. 

Космополитизм науқанында Қазан төңкерісіне дейінгі қазақ халқының 

мақтанышы болып келген Шортанбай, Шәңгерей, О.Қарашев феодалдық-

реакцияшылдар деп танылып, ал кейінгі кеңес әдебиетшілері – Б.Кенжебаев, 

Т.Нұртазин, Ә.Қоңыратбаев, Е.Ысмайылов ұлтшылдар ретінде қудаланды. Ғылым 

Академиясының президенті Қ.Сәтбаев “Едіге батырға” алғысөз жазғаны үшін 

“ұлтшыл” атанса, М.Әуэзов 1945 ж. жарық көрген “Абай өмірінің және 

творчествосының биографиялық очеркі” еңбегінде Абайды “феодалдық ақындар 

Шортанбай, Мәшһүр Жүсіп Көпеев ортасында суреттегені үшін” қудаланады. Екі 

зиялыға да осындай орынсыз кінәлар тағылғаннан кейін, Москваға қоныс аударуға 

мәжбүр болды.  

“Космополиттер” қатарына белгілі шығыстанушы, академик В.В.Бартольд та 

енгізілді. Оған “араб, иран, қытай мәдениеттерін жоғары көтерген” деген 

мағынадағы кінә тағылды. Сонымен қатар 1946 жылы А.Маметованың “Абай 

Құнанбаев” атты әдеби еңбегіне де космополиттік деген кәні тағылып, басылымнан 

алынды. 1952 жылы баспадан С.Мұқановтың “Балуан Шолақ”, С.Мұқанов алғысөз 

жазған Қ.Аманжолов пен Х.Бекхожиннің “Батырлық эпосы”, Қ.Сатыбалдиннің 

“Әлия”, М.Хакимованың “Мәншүк” еңбектері қайтып алынды. Осылайша соғыстан 

кейінгі жылдарда пісіп-жетіліп келе жатқан қоғамда өзгеріс қажет деген ұғымды 

әкімшіл-әміршілдік жүйе тұншықтырып тастады. 1953 жылы Сталин қайтыс 

болғаннан кейін қуғын-сүргін науқаны біраз баяулады. Сталиннің өз кезінде 

жоспарлаған Қазақ КСР Ғалым Академиясының тарих, археология, этнография 

институтын, тіл және мәдениет институтын, Кеңестік жазушылар Одағын 

https://kk.wikipedia.org/wiki/%D0%93%D1%80%D0%B5%D0%BA_%D1%82%D1%96%D0%BB%D1%96


“ұлтшылдардан” тазалау саясаты тоқтатылды. 1953 жылы мамыр айынан бастап 

социалистік қоғамдағы қайшылықтар, жеке тұлға мен халықтың тарихтағы рөлі, 

Сталиннің жеке басына табыну мәселелері төңірегінде алғашқы пікірлер айтыла 

бастады. Кезінде ОГПУ, НКВД-ні басқарып, әкімшіл-әміршіл жүйенің адамзатқа 

қарсы жасалған қылмыстарын заңдастырған Берия ату жазасына кесілді. 

“Үштіктер”, “Бестіктер”, “Ерекше кеңес” жойылып, ГУЛАГ МҚК-не берілді. 

Л.П.Берияның қылмыстық іс-әрекетін үзілді-кесілді тоқтату қоғамдық өмірді 

демократияландыру жолындағы маңызды кезең болды. Бірақ бұл - әкімшіл-әміршіл 

жүйенің күйреуі емес болатын.  

4. Оқытудың техникалық құралдары: глоссарий, слайдтар, презентациялар, 

электрондық оқулық, жазбаша, ауызша сұрау 

5. Лекцияның оқыту әдістері мен түрлері: проблемалық сұрақтар, дамыта оқыту 

технологиясы 

6. Әртүрлі күрделілік деңгейдегі тапсырмалар (1-деңгей, 2-деңгей, 3-деңгей 

сұрақтарымен беріледі) 

1-деңгейдің сұрақтары 

1. Тоталитарлық жүйенің нығаюы айқындаңыз 

2. Қоғамдық-саяси және мәдени өмірдегі өзгерістерді талқылаңыз 

3. 1937–1938жж. жаппай саяси қуғын-сүргінді баяндаңыз 

2-деңгейдің сұрақтары  

1. М.Шоқайдың эмиграциядағы саяси қызметінің өзара байланысын табыңыз 

2. Алаштың ірі қоғам және мемлекет қайраткерлері - С. Асфендияров пен 

М.Дулатовтың шығармаларының айырмашылығын түсіндіріңіз 

3. М.Дулатовтың эмиграциядағы саяси қызметінің өзара байланысын табыңыз 

3-деңгейдің сұрақтары 

1. Космополитизм ұғымына баға беріңіз 

2. Кеңестік жазушылар Одағын “ұлтшылдардан” тазалау саясатын талқылаңыз 

3. «Алаш» қайраткері - Н.Төреқұловқа баға беріңіз 

7. МӨЖ және ОБМӨЖ тапсырмалары: Тоталитарлық жүйенің нығаюянан 

қалыптасқан қоғамдық-саяси өмірдегі өзгерістерге байланысты ғылыми 

көзқарастарды талдау. 

